
				এই পাতাটির মুদ্রণ সংশোধন করা প্রয়োজন। 
SVV 한-Pf5 I
গোবিন্দপ্ৰসাদ যে স্বোপাজিত সম্পত্তি দেবোত্তর করিয়াছিলেন তাহা পরিবৰ্ত্তিত হইয়া যায় এবং স্থির হয় যে, ঐ সম্পত্তি উত্তরাধিকার-সুত্রে সকলে ভোগ করিবেন এবং গৃহদেবতা শ্ৰীশ্ৰীদামোদরচন্দ্ৰ জীউর সেবার খরচ মূল সম্পত্তি হইতে হইবে। এইরূপে গোবিন্দপ্ৰসাদের উইলের মৰ্ম্ম রূপান্তর গ্ৰহণ করিল। অতঃপর ১৮৯৩ খৃষ্টাব্দে ৬ই সেপ্টেম্বর তারিখে ৬১ বৎসর বয়সে পুত্রদ্বয় রামেশ্বর ও দক্ষিণেশ্বর, কন্যা মনোমোহিনী এবং রাজাবাহাদুরের পুত্ৰ প্ৰথমনাথকে রাখিয়া মহারাণী হরমুন্দরী পরলোক গমন করেন।
মহারাণীর মৃত্যুর পর কুমার রামেশ্বর ও কুমার দক্ষিণেশ্বর উভয়ে সম্পত্তির উত্তরাধিকারী হন। এই সময় ভ্ৰাতাদ্বয়ের মধ্যে পুনরায় সম্পত্তি লইয়া বিবাদ উপস্থিত হওয়ায় ষ্টেটের নানারূপ ক্ষতি হইতে আরম্ভ হয়। অবশেষে ১৮৯৬ খৃষ্টাব্দে সম্পত্তি বিভাগ করিয়া লইবার জন্য দক্ষিণেশ্বর বৰ্দ্ধমানের সবজিজ আদালতে এক মোকদম উপস্থিত করেন । যখন এই মোকৰ্দমা বিচারাধীন ছিল তখন ভ্রাতুষ্পপুত্র প্রমথনাথ ও ভাগিনেয় কালীকুমার মিশ্র উভয়ে ষ্টেটের রিসিভার নিযুক্ত হন।
কুমার দক্ষিণেশ্বর সিদুর-নিবাসী অন্নদাপ্ৰসাদ জোসীর কন্যা শ্ৰীমতী ভবসুন্দরী দেবীকে বিবাহ করেন। দক্ষিণেশ্বর উদারপ্ৰকৃতি ছিলেন । দেশের প্রধান প্ৰধান লোকের নিকট এবং সমাজে তাহার বিশেষ সুখ্যাতি ছিল । আশ্ৰিত লোকদিগের প্রতি তিনি বড়ই সদয় ব্যবহার করিতেন এবং তঁাহার ধৰ্ম্মনিষ্ঠায় ও লোকপ্ৰিয়তায় সকলে মুগ্ধ হইত। তিনি রাণীগঞ্জের অবৈতনিক ম্যাজিষ্ট্রেট ছিলেন। খনি-বিষয়ক আইন বিধিবদ্ধ হইবার পূর্বে গভর্ণমেণ্ট হইতে যে “মাইনস। কমিসন’ বসে দক্ষিণেশ্বর উহার একজন সুযোগ্য মেম্বর ছিলেন।
রামেশ্বর ও দক্ষিণেশ্বর ।

